
EUSKARA ZERBITZUA 

 

Baldintza Teknikoen plegua
 

 Pliego de Condiciones Técnicas 
 
 

Zerbitzu kontratua 

1. Xedea 

Aholkularitza eta laguntza teknikoa emango dituen zerbitzua kontratatzea, VII. 
plangintzaldiari (2024-2027) begira; batetik, Zaldibarko Udalean 2024an onartuko den 
Euskararen Erabilera Normalizatzeko Plan Estrategikoa garatzeko eta, bestetik, 
Zaldibarko Udalaren Euskara Sustatzeko Ekintza Plan Estrategikoa (2024-2027) AROA 
marko estrategiko berriaren arabera diseinatu eta garatzeko. Baldintza Administratibo 
Berezien eta Teknikoen Pleguari eta udal teknikariek emandako irizpideei jarraiki beteko da 
kontratua. 

 

2.- Eginkizunak 

    Alde batetik, Zaldibarko Udalean Euskararen Erabilera Normalizatzeko Plan 
Estrategikoa garatu behar da, urtean urteko kudeaketa planen bidez eta, bestetik, 2024-
2027 urtealdirako ESEP (Euskara Sustatzeko Ekintza Plana) AROA markoaren arabera 
diseinatu eta bere osotasunean eraginkortasunez garatzeko behar besteko aholkularitza 
eta laguntza teknikoa eman behar zaio Udalari eta Udal Euskara Zerbitzuari, betiere Udal 
Euskara Zerbitzuaren zuzendaritzapean. 

    Horrela, bada, ondorengo helburu zehatzak betetzeko aholkularitza eta laguntza 
teknikoa ematea dagokio plegu honetan jasotakoaren arabera kontratatzen den zerbitzu 
enpresari: 
✓ Udal administrazioaren Euskara Planaren urteko kudeaketa planeko ekintzak prestatu 

eta garatzea, kronograma batean zehaztuta. 
✓ Zaldibarko Udalaren Erabilera Planaren tarteko eta bukaerako ebaluazioak prestatzea 

eta inplementatzea,  Eusko Jaurlaritzak hartarako emandako irizpideak kontuan 
hartuz. 

✓ Zaldibarko Udalaren Erabilera Planaren VII. plangintzaldirako Plan Estrategikoaren 
barruan, urtean urteko kudeaketa planak landu, diseinatu, bideratu eta ebaluatzea. 

✓ Saregin aplikazioa edo haren ordez sortu litekeena betetzea. 
✓ Erabilera planak berritzeko hainbat udal eta erakundeetan egindako interbentzioak 

kontuan hartzea eta, ahal bada, plana indartzeko erabiltzea. 
✓ 2024-2027 urtealdirako Zaldibarko Udalaren ESEPen (Euskara Sustatzeko Ekintza 

Plana) diseinu proposamena prestatzea, AROA marko estrategiko berriaren arabera 
eta Zaldibarko Euskara Zerbitzuarekin elkarlanean, hura garatzeko egitasmo eta 
ekimenen antolamenduan eta garapenean parte hartzea, eta haren segimendua eta 
ebaluazioa egitea. 

✓ Euskara Zerbitzuari laguntzea ESEPen urtean urteko Kudeaketa Planak 
proposatzerakoan eta jarraipena egiterakoan. 

✓ Genero ikuspuntua zeharkakotasunez jorratzea proiektu osoan zehar: aurreikusten 
diren ekintzen diseinuan eta jaso beharreko datu guztietan sexu aldagaia kontuan 
hartzea 

✓ Urteko memoria aurkeztea hurrengo urteko urtarrilaren 30a baino lehen. 

✓ Planak zein kudeaketa planak idazterakoan, hartzaileen hizkuntza gaitasunaren 
arabera, euskara hutsean edo euskaraz eta gaztelaniaz, elebitan, idaztea. 

 

3.- Esleipendunaren partehartzea 

3.1. Lekua: 

Zaldibarko Udala – Diputazio plaza, 1  

3.2. Dedikazioa 
 

Esleipendunak, gutxienez, tekniko bat jarriko du Zaldibarko udal-bulegoetan bertan 
jarduteko, urteko hamaika hilabetetan. Denbora: aurrekontuaren arabera enpresak 
proposatutakoa. Gutxienez, astean 4 ordu. 

 

3.3. Langileak 

Kontratuak indarrean dirauen bitartean, aldaketaren bat egon behar bada erretiro, heriotza, 
borondatezko baja, kanporatze, aldi baterako elbarritasun, elbarritasun iraunkor edo 
horrelakoren baten ondorioz, edo aldaketaren bat izanez gero zerbitzuaren beharrizanek 
hala eraginda, esleipendunak aldaketok egiteko Udalari baimena eskatu eta lortu beharko 
du, idatziz. 

Enpresa esleipendunak, gehienez ere, 72 orduen buruan beteko ditu pertsonalaren 
ordezkapenak eta bajak. Ordeztuko duen pertsonak aurrekoaren profil bera edo altuagoa 
izango du. 

3.4. Programak 

Lizitatzaileak egingo diren lanei buruzko proiektua aurkeztu behar du: helburuak, 
metodologia eta kudeatzeko sistema, besteak beste. 

Era berean, zehaztu egin behar du proiektua bideratzeko erabiliko dituen baliabide 
pertsonal eta teknikoak. 

Halaber, administrazio publikoko euskara zerbitzuetan izandako esperientzia eta egindako 
lanak ere azalduko ditu. 

 

4.- Kontratuaren iraupena 

Kontratuak BI URTE iraungo du. Bi urteak amaitutakoan luzatu egin ahalko da, gehienez 
URTE bi. Horretarako baldintzak Sektore Publikoko Kontratuen Legean eta bestelako 
xedapen aplikagarrietan daude jasota. 

 

5.- Eskaintzak balioztatzeko irizpideak 

Kontratua esleitzeko oinarri izango diren irizpideak, garrantzitsuenetik hasita eta atxikitzen 
zaien haztapen-mailaz, honakoak dira: 

AUTOMATIKOKI BALORATU EZIN DIREN IRIZPIDEAK EDO BALIO-JUDIZIO BIDEZ 
BALORATU BEHARREKOAK:       49 puntu 

Proposamen teknikoa, zerbitzua eskaintzeko moduari eta kalitateari buruzkoa. Zerbitzua 
prestatzeko proiektua hartuko da aintzat. Proiektuan jaso beharrekoa: egin beharreko 
eginkizun guztiak, eskaintzeko modua (ekintza guztiak ondo ulertzeko besteko 

xehetasunekin, eta, ahal bada, urteko egutegia duela), lantaldearen osaera, zerbitzua 
indartzeko modua, zerbitzuko beste kide batzuekin, bajak edo oporrak estaltzeko modua 
……………                                                                        49 puntura arte. 

Zehatzago adierazita, hemen balioztatuko direnak: 

1. Preskripzio teknikoen pleguan jasotako helburuetara egokitzen den 
proposamena .......................................................................... 5 puntura arte.  

2. Kontratuaren xedea betetzeko lan-metodologia ................15 puntura arte. 

3. Kudeatzeko sistema: Proposatutako ideiak eta ekimen zehatzak 
balioztatuko dira, kontratuaren xedera egokituz gero ............ 18 puntura arte. 

4. Lizitatzailearen antolamendu sistema azaltzen duen dokumentua: 
Eskaintzara bideratutako lantaldea, antolaketa era, proiektuaren beharrekin 
duten  koherentzia, gaitasunak eta eskarmentua, langileen sailkapen 
profesionala, esperientzia eta proiektuan langile bakoitzak izango duen 
dedikazioa, Informatikako eta sare sozialen kudeaketan daukazkaten 
ezagupideak.   

Horretarako, zerbitzuan arituko diren langileen curriculum vitae aurkeztu behar 
dute, eta atxikipenari zein dedikazioari buruzko konpromisoa. Erdi mailako edo 
goi mailako titulazioak izatea baloratuko da, eta, batez ere, soziolinguistikan 
eta hizkuntza plangintzan eskarmentua izatea. .................... 11 puntura arte. 

Dokumentu hori aurkeztu ezean, eskaintza besterik gabe kanpoan geratuko da. 

 

AUTOMATIKOKI BALORATU DAITEZKEEN IRIZPIDEAK EDO BALIO-JUDIZIORIK 
GABE BALORATU BEHARREKOAK:      51 puntu 

a) Eskaintza ekonomikoa. 48 puntura arte. 

Aurkeztutako eskaintzen zenbatekoa balioztatzeko modua: eskaintzarik merkeenari 48 
puntu emango zaizkio. Gainerako eskaintzei ondorengo formula erabiliz emango zaie 
puntuazioa. Hona hemen formula: 48 X eskaintzarik merkeenaren prezioa/ balioztatutako 
eskaintzaren prezioa 

Sektore Publikoko Kontratuen Legearen 149. artikuluan ezarritakoarekin bat, Kontratazio-
mahaiak enpresak baten proposamena ezin litekeela bete balioztatu ahal izango du, 
baldintza tekniko beretan, eskaintza neurrigabetzat edo anormaltzat jotzen bada, Herri-
administrazioetako Kontratuen Legearen gaineko Erregelamendu Orokorra onartzeko den 
urriaren 12ko 1098/2001 Errege Dekretuko 85. artikuluan ezarritako irizpide objektiboak 
erabiliz. 

Eskaintzak neurriz gainekotzat edo anormaltzat joko dira aurkeztutako eskaintzen batez 
bestekoaren baino %35 merkeagoak badira; eskaintza bera ere sartuko da kalkulu 
horretan, uste baita horrelako merketzeak langileen eskubideen kalterako baino ez direla. 

b) Soldata hobetzeko konpromisoa. 3 puntura arte 

Gehienez 3 puntu emango zaizkie hitzarmena oinarri hartuta PORTZENTAJEren batean 
soldataren baldintzak hobetzen dituzten eskaintzei eta hobekuntza horiek kontratuan 
arituko diren langileei ezartzeko konpromisoa hartzen duenari. Arlo honetan ezarri 
beharreko hitzarmena: Bizkaiko bulegoetako eta langeletako hitzarmena. 

3 puntu emango zaizkio portzentajerik handiena eskaintzen duen enpresari eta 
lizitatzaileen gainontzeko proposamenak proportzionalki eta modu beherakorrean 
baloratuko dira, formula hau erabiliz: 

P = (MP/MPL) X 3 

Balorazioa: P (lortutako puntuazioa) = MP (kontratua exekutatzeko lizitatzaileak bere gain 
hartzen duen hobekuntza portzentajerik altuena) / MPL (lizitatzaileen eskaintzarik onena) 
x 3 (klausulan ezarritako gehienezko puntuazioa). 

 

BERDINKETA HAUSTEKO IRIZPIDEAK 

SPKLaren 147. artikuluan ezarritakoak. 

 

 

Zaldibar 2024ko maiatzaren 6a 

 

 


